
CLUB DE CIENCIA 
 

 

No Club de Ciencia do IES Terra de Xallas empréganse métodos innovadores e 
alternativos de ensinanza e aprendizaxe, tales como proxectos, prácticas de laboratorio 
e ferramentas tecnolóxicas. Estas actividades terán un enfoque interdisciplinar, xa que, 
contribuirán ás actividades do clube os departamentos de Física e Química, Bioloxía e 
Xeoloxía, Tecnoloxía e Matemáticas.  

 
As propostas iniciais son as seguintes: 

• Iniciar a creación dun museo da ciencia no Centro, resaltando o papel da muller 
na ciencia, tantas veces esquecido. 

• Realizar actividades de divulgación científica a través das redes sociais e a 
páxina web do centro. 

• Contribuír á celebración da muller e a nena da ciencia e á semana da ciencia. 

O Club de Ciencias está enfocado para o alumnado de terceiro e cuarto da ESO, aínda 
que,a certas actividades pode contribuír a totalidade do alumnado do centro, como pode 
ser a celebración do día da ciencia realizando experimentos na casa e subíndoos as redes 
sociais. 

O alumnado participante no Club de Ciencia pertence aos derradeiros cursos da ESO 
porque presentan un nivel alto de motivación e a maioría deles son estudantes activos e 
comprometidos co seu proceso de ensino- aprendizaxe. No curso 2023-24 arredor de 
12 alumnos/as participarán nas actividades realizadas polo Club de Ciencia. 

O Club de Ciencia reunirase tódolos luns de 15:30 a 16:30 nos laboratorios de Física e 
Química, Tecnoloxía, Bioloxía e Xeoloxía e nas aulas de Informática. 

 

 


